
26. oktober 2023              UKA2023/9 

Inatsisartut Ombudsmandiata 2022-mut nalunaarutaata Inatsisartunit tusaatissatut tigune- 

qarnissaanik Inatsisartut aalajangiiffigisassaattut siunnersut. 

 

(Inatsisinut Ataatsimiititaliaq: Anders Olsen ataatsimiititaliap siulittaasua, Siumut, Emanuel 

Nûko, ataatsimiititaliap siulittaasuata tullia, Naleraq, Kuno Fencker, Siumut, Asii Chemnitz 

Narup, Inuit Ataqatigiit, Harald Bianco, Inuit Ataqatigiit) 

Inatsisartut Ombudsmandiata 2022- mut nalunaarutaanut Siumumiik imatut oqaaseqassuungut. 

Siullermik Vera Leth ukiuni 26- ini tunniusimalluni sulisimaneranut qujarusuppugut, nutaarlu 

Gedion Lyberth tikilluaqqullugu, neriulluaqaagullu. 

Siumumiik pingaaruteqartittuarparput Nunatsinni innuttaasut pitsaasumik pisortanik 

sullinneqarnissaat – ombudsmand- illu tamanna nakkutingisarivaa. Oqarsinnaavungullu suliaq 

angisooq, pitsaasumik angusaqarfiusarmat, iliuuseqarfiullunilu.  

Siumumiik taamaakkaluartoq ukiut tamarluinnangajaasa takusarparput allaffissornermi 

kukkunerpassuit aammalu ombudsmand- ip nalunaarutaani atuarsinnaasangut naapertorlugit, suli 

unammillingassat amerlasut.  

Siumumiik suliniutit pitsanngorsaanissamut qujarullugit tusaatissatut tingussavagut, tassami 

ombudsmandi aammalumi Naalakkersuisut suliniutinik pitsaasunik aallartitsisimapput: Digitalimik 

sullisinermut atortorissaarutit, Ombudsmand nittartagaani sullissinermut malittarisassat 

ajornanngillisarlugit allassimasut aammalumi naatsorsuutigisinnaallugu Naak kommuneni 

ajornartorsiutit annertusinnaanngaluit inuit sapinngisartik malillugu sullissisut.  

Taamannak oqarsinnarluta, Siumumiik aamma isumaqarpugut sullissineq pitsaanerusinnaasoq. 

Tassami kukkunerpassuit takusinnaavangut pisartut, allaat nammineq Naalakkersuisoqarfitsinni, 

annerusumillu kommuneni. Ombudsmandillumi tamanna aamma nalunaarutimini naqissuserpaa – 

tassa ukiorpassuarni sulinermini ajoraluartumik pitsanngoriaatinik annerusunik takusimanngilaq. 

Ombudsmandip nalunaarutaani takusinnaavarput ombudsmandip annertuumik meeqqanik 

arsaarinnittarneq aammalu angerlartitsisarneq aallussimangaa – tamannalu Siumumiik 

nuannaarutingaarput. Sapinngisarmi tamaat imaattussaangaluarpoq, meeraq angajoqqaamini 

pitsaaasumik peroriartornissaa.  

Taamaammat Siumumiik siunnersuutingivaput suliani tamakkunani annerusumik 

angajoqqaat inatsisitigut illersorneqarnissaat, sullissinermi paatsoornerit allallu 

kukkussutaasinnaasut pinngitsoortikkumallugit. 

Ombudsmandip aamma uparuangaasa ilaat tassaavoq siusinaarlutik soraarnerusiaqarnissamut 

suliat iluamik ingerlanneqartannginneri – tamanna akuersaarneqarsinnaanngilaq. Inuit 

sanngiillereerlutik pisortanik ikiorneqarnissaminnut pisariaqartitsisut pinngitsooratik 

ajornartorsiuteqaratik, sullinneqarluarlutik pineqartariaqarput. Tamanna Siumumiik annertuumik 

uparuarusupparput, neriullutalu Kommunit aammalumi Naalakkersuisut tusarnaartut 

Nalunaarusiami allaqqasut iliuuseqarfigiumaaraat. 

Taamatut naatsunnguamik oqaaseqarluta Siumumiik ombudsmandip nalunaarusiaa tusaatissatut 

tinguarput.  

Qujanaq. 

Kuno Fencker, Siumut 

 


